
256, Der fuln wol hundert ßritlich gewant

mit uns [von] hinnen füeren gegen lrelant;

fo fol min neve Horant mit zweihundert mannen

wefen in der cräme: fo kument z’im fchoene frouwen danne.

25T. Dar zuo fol man würken guoter kochen dri,

die ros unde fpife uns nähen tragen bi,

da$ uns in einem järe des fi unzerunnen.

 wir füllen fagen Hagenen, da$ kuine ü| Stiirmn [lande] wir, |

fin entrunnen,

258. f Und da$ 'uns' ungenäde der künic Hettel truoc.

mit unfer großen gäbe fule wir ofte 'genuoc'

ze Hilden unde ze Hagenen hine ze hove gän:

fo wirt uns von dein künige fin fride vil ßaete getän.

259. Wir füllen jehen alle da$ wir in achte fin:

ze hant fo vähet genäde der wilde Hagene min,

man heißet herbergen uns eilenden geßen:

 fo lät uns her Hagene in finem lande lüzel iht gebreßenV

260. Die helde frägete Hettel 'wanne mac da| fin,

da$ ir fcheidet von hinne, lieben friunde min?’

fi fprächen 'wanne e$ fumeret, gen des winters ziten

fo fi wir gecleidet und füllen aber her ze hove riten.

261. Die wile man 'nu würket, da$ man haben fol,

fegele unde riemen vli$iclichen wol,

kochen unde galeide, die wir füllen füeren,

da$ uns die gruntwellen ze fchaden iht mügen ane gerüeren’.

262. Her Hettel fprach 'nu ritet heim in iuwer lant.

ir 'en'durft niht verkoßen üf ros noch 'üf gewant:

allen die iu volgent, den gibe ich folch gezouwe,

da$ iuch wol mit eren mac gefehen ein ieflichiu frouwe’.

263. Do reit mit urloube Wäte in Sturmlant;

Horant und Fruote die kerten fä ze hant

hin ze Tenemarke, dä fi hieben herren:

fi gedäliten fich mit dienße dem künige Ketteln'nie' geverren.

264. Do tete finen willen da heime Hettel fchin:

e$ wurdn vil unmüe$ic die zimberliute fin,

finiu fchif fi worhten, fö fi beße künden;

 die wende zuo den ßce$en wurdn mit filber wol gebunden.

